 Иске Минзэлэбаш авыл жирлеге башлыгы

Мияссарова Альфинур Рафатовнанын 

2017 елда авыл жирлеге Советы буенча 

эшлэнгэн эшлэргэ отчеты
Хәерле көн!


Хормәтле   Фарит Мунавирович , оешма җитәкчеләре, авыл халкы  !

  Авыл советы узенен эшен районыбыз һәм хокүмәтебез җитәкчелеге карарлары нигезендэ алып бара. һэр елны без сезнен белэн очрашып  еллык эшлэгэн эшлэргэ нәтижә ясыйбыз һэм алда эшлисе эшләрне планлаштырабыз.    
Иске Минзәләбаш һэм Куҗак авылы шәһәргэ якын   ин төзек, яшәү өчен кулай булган авыллар рәтенә керә. 
2018 елнын 1 январенэ авыл җирлегендә:

- 450  хуҗалык бар(Иске Минзәләбашта- 336 , Куҗакта- 114),

- шуларда 925 кеше яши (Иске Минзәләбашта-718, Куҗакта 207),

- пенсионерлар – 291 , 
- эш яшендәгеләр -486 
 -  13 куп балалы гаилә.
Җирлектә 6 төрле милләт халкы яши.

Демографик үсеш тубәндәгечә 7   кеше вафат булды 12 бала дөньяга килде.
Бүгенге көндә 1  егетебез ватан алдындагы бурычларын үтиләр.
Справкалар.

Авыл җирлеге башкарма комитетына ел эйлэнәсендә гражданнар төрле сораулар белән мөрәҗәгать итә. Мөрәҗәгатьләрнең күбесе пай җирләренең налогына, җир һәм йортларны рәсмиләштеругә, льготалы кредит алу өчен документлар җыюга, социаль ипотикага басу өчен документлар җыюга, прописка керу-чыгу мәсьәләләренә , авылны тозекләндерүгә кагыла. Мөрәҗәгать итүчеләргә вакытында төрле белешмәләр язып бирелә. 2017 елда барлыгы – 430 белешмә язылган.
 Авыл җирлегендә нотариаль эшләр дә башкарыла. Ышаныч язулары, васыятьләр, документларнын копияләре, имзалар раслана. Башкарма комитет тарафыннан гражданлык хәле актларын теркәү (загс) хезмәте башкарыла. Үткән 2017 нче елда безнең авыл җирлеге территориясендә 
6 бала туу теркәлде, 7 кешегә үлү таныклыгы тутырылды.
САЛЫМ

Һэр авылның көнкүреше, бүгенгесе, киләчәге аның бюджетына бәйле. Белгәнебезчә бюджетның нигезен салымнар тәшкил итә. Тулаем алганда , салым җыюны  100% үтәгәнбез. Җир салымы -100%, мөлкэт салымы- 100% үтәлде.       Бу әлбәттә, авылдашларның салымны намуслы рәвештә үз вакытында түләү нәтиҗәсе.    
КОТЛАУЛАР
2017 елда җирлектә 95 яшьлек юбилейн 1 ,  90 яшьлек юбилейларын  

3 өлкәнәбез билгеләп үтте. Аларга президент район һәм авыл җирлегеннән бүләкләр тапшырылды.   
РЕМОНТ

2017 ел безнең Иске Минзәләбаш авыл җирлеге өчен бик унышлы ел булды. Мәдәният йорты белән балалар бакчасының төзексезлеге күптәннән җитәкчелекнең, авыл халкының иң борчыган проблемасы иде.Инде куп еллар сорап килгән үтенечебез тормышка ашты.  Балалар бакчасының мәйданы сабыйларны сыйдырырлык дәрәҗәдә зур тугел, канализациялар начар, түбәдән су үтә иде. Район җитәкчесе Фарит Мунавир улы Хуснуллинның хәер-фатихасыннан соң һәм аның кул астында эшләүче җитәкчеләр ярдәме белән бик тиз вакыт аралыгында мәктәпнең бер өлеше тулысынча балаларның ихтияҗларын кәнәгатьләндерерлек дәрәжәдә үзгәртелеп , капиталь ремонт ясалып, балалар бакчасы мәктәпкә күчерелде һэм 1 августка балаларны кабул иттелэр. Нефетьчеләр тарафыннан нәниләрне кызыктырырлык матур, яңа уен майданчыгы буләк итеп урнаштырылып куелды. Шушы ремонтка уз өлешләрен керткэн спонсорларыбызга авыл халкы , ата-аналар исеменнән зур рәхмәтебезне җиткерәбез.  Беренче итеп ремонтнын иң күп өлешен күтәрүче “Җәлил” агрофирма җитәкчесе Эдвард Талгатовичны билгеләп китәсе килә. Алар тарафыннан төзелеш материаллары, эшче куллар белән, һәм матди ярдәм күрсәтелде.Шулай ук “Светводаканал” оешмасы , Җәлил ЖКХа оешмасы, Җәлил ПТС оешмасы, район мәгәриф бүлеге хезмәткәрләре тарафыннан зур ярдәм күрсәтелде. Спонсорларыбыз белән беррәттән аеруча ярдәм күрсәткән ата-аналарыбызның исемнәрен атап китәсем килә. Алар Бигимова Айгуль һәм Владислав , Мансуров Марс, Бигимова Илира хэм Валинтин, Мансурова Альбина, Сабирзяновлар гаилэсе, Закирова Альбина, Загидуллина Рузилэ, Ильгамова Эльвира,Калимуллин Раис,  шэхси транспортлары белән ярдәм итүчеләр Фархутдинов Ильшат, Габдрахманов Радик, әлбәттә ата-аналар белэн бергә үз көчен кертеп , янып йөрүче бик куп еллар эшләүче, балалар бакчасы тәрбиячесе Мөхетдинова Раилә Әнәс кызына бик зур рәхмәт. 
Иркен , матур, бөтен уңайлыклары булган бакча бүгенге көндә нәниләрнең шат көлүләреннән балкып тора.

Дәуләт программасына кертелеп ,республика бюджетыннан 6 483 200 сум, нефетьчеләр тарафыннан 1 147 161 сум  акча күчерелеп,  аяныч хәлдә булган мәдәният йортында да яздан башланган ремонт эшләре төгәлләнде. Бинаның түбәсе, тәрәзәләре алыштырылды, зал белән фойега тулысынча капиталь ремонт ясалды, бүлмәләр дә яңа түшәм- идәннәрдән якты булып балкып тора.Гомүмән , мәдәният йорты танымаслык дәрәҗәдә үзгәртелде, яңарды. Шушы программага керү мөмкинлеге биргән  президентыбыз Рустам Нургали улы Миннехановка , район башлыгы Фәрит Мунавир улы Хуснуллинга һәм аның кул астында эшләүче җитәкчеләргә ихтирамыбыз чиксез. Ремонт эшенә үзләренең көчләрен куйган подрядчикларга,  “Светводоканал” оешмасына, Җәлил ЖКХа оешмасына ,мәдәният йорты хезмәткәрләренә авыл халкы исеменнән чиксез рәхмәтебезне белдерәбез. Алга таба да хезмәтләрендә зур уңышлар, ныклы сәламәтлек, гаилә бәхете, имин матур тормыш телибез. Бүгенге көндә мәдәният йорты гөрләп эшләп килә. Үзенең чисталыгы , матурлыгы  белән авыл халкын сокландырып үзенә җәлеп итеп тора.
ДЕПУТАТЛАР

2017 елнын 10 сентябрендә җирле үзидәрагә депутат сайлау уздырылды . Бер депутатыбыз эш һәм яшәү урынын алыштыру  сәбәпле җирлектэ яңа депутат , Куҗак авылы 7 номерлы округка Султанов Ильфат Фоат улы сайланды. Яшь депутатаыбыз сайлаучылары белән бик актив эш башлап җибәрде. 6 ноябрь көнне Октябрь  Революциясенең 100 еллыгына багышлап чара уздырды. Куҗак авылындагы өлкән яшьтәге кешеләргә медаль тапшырылды. Депутатларыбыз Султанов Ильфат Фоат улы һәм Махмуриев Мухарам  Язкарь улы тарафыннан концерт алынды.
РЕФЕРЕНДУМ

Белгәнебезчә 2017 нче ел өчен  2016 елның ноябрь аенда Иске Минзәләбаш авыл җирлеге гражданнарынын үзара салым жыю буенча җирле референдумы үткәрелде.Халыктан 100% узара салым  жыелды. 2017 елга куелган эшләр өчен Иске Минзәләбаш авыл җирлеге буенча 116 400 сум узара салым акчасы җыелды, Республика бюджетыннан 465 600 сум бүленеп бирелде, барлыгы 582 000сум.
Һәм тубәндәге эшләр өчен тотылды: 
1) Сабантуй бәйрәме уздырырга – 77 мең сум,

2) 9 май җинү бәйрәме уздырырга 5000 м.сум,

3) Өлкәннәр көне уздырырга 5000 .сум

4) Урам утларын яңага алыштыру 150 мен сум. Светильниклар эшмәкәр Тахир Касимович  тарафыннан алыштырылды.
5) Пожар гидрантлары һәм кран сатып алу, урнаштыру -125м.сум

6) Белдерү такталары, урам исемнәре һәм йорт номерларын эшләтү – 50225 сум

7) Зиарат йортларына  төзелеш материаллары алуга- 170м.сум 

2018

2017 елның 19 ноябрендә 2018 елга узара салым җыю буенча җирле референдум узды. 2018 елга каралган эшләр ; Куҗак авылындагы обелискны яңарту, сабантуй, өлкәннәр көне, җиңү көнен билгеләп үтү, Киров һәм Күл буе урамнарына өлешчә таш түшәү.
Һәр яңа көн үз мәшәкатьләре белән туа. Авыл җирлегендә хәл ителмәгән мәсьәләләр бик куп. Булган проблемаларны чишүдә, тирә-юньне төзекләндерүдә үзара салым акчалары ярдәмгә килә.   Агымдагы елда да авылдашларыбыз авыл тормышына битараф калмаслар, үзара салымны 100% җыярбыз дип өметләнеп калабыз.

ИКЕАЙЛЫК

Сарман муниципаль район Советының   карары   нигезендә 

1 апрельдән 1 июньгә кадәр торак пунктларны санитар чистарту, яшелләндерү  буенча икеайлык игълан ителде.   

 Икеайлыкта авыл халкын эшкә тарту өчен авыл җыеннары уздырылды. Авыл халкы белән берлектә җирлекне  төзекләндерү һәм җыештыру буенча бик куп эшлэр башкарылды . Май аендагы бәйрәм көннәренә карамастан, барлык халык өмәләрдә теләп катнашты: урамнар, зиаратлар, юл кырлары чистартылды, баганалар агартылды.      Урамнарны чистарту белән беррәттән елның елында уза торган зияраттагы өмәләрдә катнашучы,  изге бурычлары дип санаучыларга, бу эшләрне оештыручы Сахабиев Илис хэм Ильдар Раисовичка,   Ленар Амирзяновичка без бик рәхмәтле! Бу эшләребез алга таба да дәвамлы булыр дип ышанасы килә, зиаратнын соңгы йортыбыз икәнен, анда ата-аналарыбызның   , якыннарыбызның кумелгән булуын онытмыйча, бу изге эштә күпләп катнашсак яхшы булыр  иде. 

МУСОР
Иң әһәмиятле эш- ул авылда чуп җыю эшен жайга салу. «НК» сервиз оешмасы  хуҗалыклардан чыккан көнкүреш калдыкларын чүп җыю машинасы белән атнага 1 тапкыр график нигезендә  җыя.
СУ  
2011 елдан алып бүгенге көнгә кадәр авылны өзлексез су белән  Галиев Дамир Зуфар улы җитәкчелегендәге «Светводаканал» оешмасы тәмин итә. Аларга авыл халыкы исеменнән бик зур рәхмәт.
КФХ, ЛПХ.  
  Бүгенге көндә җирлектә :

1 гаилә фермасы , Салимгараев Фазыл гаиләсе кәҗә үрчету б-н шөгелләнә. Хәзерге көндә фермада 350 баш кэжэ ,200 баш сарык бар,

  Закиров Илсурнын  фермер  хуҗалыгында ______ мөгезле эре терлек ,        
 Габдрахманов Радик  фермер хуҗалыгында   33 баш мөгезле эре терлеге, 30 баш сарык бар. 
Шәхси хуҗалыклар арасында да күпләп  мал асраучы 8 гаилә , аларда 
4 алып 8 башка кадәр савым сыер.  Күпләп умарта асраучы 5 хужалык.  
 Республика тарафыннан 2017 елда да сыер асраучыларга ярдәм йөзеннән 94 баш савым сыерга ашлык алу өчен 3000, ә  39  кәҗә асраучыга 1000 әр  сум акчалата ярдәм бирелде.  Терлек асрау корылмасы төзуче 1хужалык.
   Нәтиҗәдә мөгезле эре терлек саны түбәндәгечә:

-шәхси хуҗалыкларда  318  мөгезле эре терлек,  94  сыер,    460   кәҗә-сарык, 4  ат, 268 умарта асрыйлар. Хуҗалыкларда  187 җинел машина, 25 трактор,  18  йөк машинасы,  30 мотоблок бар.  
ОЕШМАЛАР
   Җирлектә бүгенге көн таләпләренә җавап бируче социаль оешмалар челтәре эшлэп килә:        
«Дөнья – йозак, ә аның ачкычы белем»- диләр. Ә ана юл мәктәп бусагасыннан башлана.  Җирлектә  1 төп гомуми белем бирү мәктәбе эшләп килә.   Мәктәптә  бай тэҗрибәле, үз эшләрен яраткан укытучылар эшли.   

   Бүгенге көндэ мәктәптә 39  бала белем ала.    
Мәктәптә   укучылар 100%  кайнар аш белән тәмин ителгэн.
  Мәктәпнең материаль- техник базасы да  яхшы . Август аенда һәр елдагыча косметик ремонт ясалды. 
  Укучылар уку белән беррәттән физик хезмәттә дә актив катнаша. Хуҗалык территориясендә, мәктәп яны тәҗрибә участогында күп эшләр башкаралар.     
САДИК
  Балалар безнең киләчәгебез.“Голчэчэк” балалар бакчасында төрле яшьтәге балаларны берләштергән бер катнаш төркем эшли. Бүгенге көндә 20   сабый тәрбияләнә, аларга 4 хезмәткәр тәрбия күрсәтә.    
МӘДӘНИЯТ
    Ел дәвамында барлык бәйрәмнәр дә халык күңеленә кереп калырдай булып тиешле дәрәҗәдә уздырыла.   Мәдәни чараларны уздыруда, район күләмендә уздырылган ярминкәләрдә, авыл җирлегендә башкарыла торган сайлау, референдум үткәрү,     өмәләр оештырулар һәм башка бик куп эшләр дә мәдәният, китапханә, мәктәп, балалар бакчасы коллективлары хезмәткәрләре тарафыннан башкарыла. 

  Иске Минзәләбаш мәдәният йортында  4 нче ел   “Сөембикә” кул эшләре түгәрәге эшләп килә. Авылыбыз өлкәннәре бу түгәрәк эшчәнлегенә бик теләп катнашалар.  .
   Һәрбер  бәйрәм- чараны  тиешле дәрәҗәдә уздырыйм дисән , матди ярдәмсез булмый.  Бу эшлэрне башкаруда спонсорлар сыйфатында  авылыбызның эшмәкәрләре   һәм «Жәлил» агрофирмасы ярдәмен даими тоябыз.

ФАП
      Сәламәтлек зур байлык. Авылдашларның сәламәтлеген кайгыртып, 2 авылда да фельдшер-акушерлык пункты эшләп килэ.  Ел дәвамында  участок табиблары тарафыннан җирлектә халыкны 3 тапкыр кабул иту  уздырылды. Елга 1 тапкыр флюораграфия машинасы килә, барлык прививкалар да вакытында ясала.
ПОЧТА
     Шулай ук 2  авылга  хезмәт күрсәтә  торган почта бүлекчәсе хезмәткәрләре   халыкка вакытында пенсия тараталар, коммуналь һәм башка түләүләр кабул итәләр, көндәлек кирәк-яраклар саталар.   Авылыбызда бүгенге көндә 640 данә  газета-журналлар алдырыла, шуларнын 70 е “Сарман” газетасы.
КИТАПХАНӘ
  Җирлектә 2 китапханә эшләп тора. Китапханәләрнең гоммуми фонды: 
15 000, 630 китап укучы исәпләнә. Кипатханәләрдә интернетка тоташтырылган компьютер эшли , 17 төрле газета журнал  килеп тора.   

СЭУДЭ
  Халыкның конкүреш ихтыяҗларын канәгатләндерү буенча ике авылда 3 кибет , 1 автосервис эшли. Халыкка  кирәк булган барлык төр продукция һәм товар  кайтарылып тора. 
Пожар куркынычсызлыгы буенча   2 авылда да су алу өчен буалар бар, 2 гидрант ,3 башняда су алу өчен  кран куелган.  4 яңа гидрант, 1 кран кайтарылды.
ПАЙ
   Безнең җирлектә яшәүчеләрнең күпчелегенең  җир пайлары “Җәлил” агрофирмасына договор нигезендә файдалануга тапшырылган. Килешү шартлары буенча һәр пайчыга ел дәвамында 2 ц күләмендә арпа, он,чикләнмәгән күләмдә салам бирелде.Көз көне һәрбер пайчының бакчалары сөрелде,  җир салымнары түләнде. Агрофирма тракторлары барлык урамнарны кардан  вакытында чистартып тора , бу эштә Агрофирма директоры Эдвард Талгатовичка бик зур рәхмәт , аның ярдәмен авыл тормышында һәрвакыт тоеп яшибез.
ЭШЛИСЕ ЭШ. 
 Уңышлар белән бергә агымдагы елда хәл итәсе эшләребез дә бар.           

Куҗак  мәдәният йортына ремонт таләп ителә , бүгенге көндә түбәсен ябарга 138 меңлек бикорост, 20 капчык цемент алынды. Язга чыгу белән түбәсе ябылыр . тәрәзәләр дә яңага алыштырылса яхшы булыр иде..  
      Бу мәсьәләләрне чишә алсак, халык мәнфәгатьләрен канәгатьләндерүнең бер чарасы булыр иде. 

Монарчы эшләгэн  эшләр  район хакимияте, «Җәлил» агрофирмасы,  “Җәлилнефть” идарәсе белән уртак тел табып, бергэ- бергэ эшләдек. Ярдәмегез өчен рәхмәт. 
Бергә булсак, бердәм булсак алга таба да планлаштырылган эшләрне башкарып чыгарбыз дип ышанам. 
Чыгышымнын ахырында 2018 елда булачак бик мөһим вакыйганы искәртеп үтәсем килә. 18 мартта Россия Президенты сайлаулары көне. Бу сайлауга һәркемне үзендә зур җаваплылык тоеп, ил язмышында булган вакыйгаларга битараф булмыйча , актив катнашырга чакырам.

Барыгызга да исәнлек-саулык, эшләрегездә унышлар телим.

  Игътибарыгыз  өчен зур  рәхмәт!
